
We are not enemies but friends.
We must not be enemies.
Though passion may have strained,
it must not break our bonds of affection.
The mystic cords of memory will swell when again
touched, as surely they will be by the better
angels of our nature.





GALDETEGIA

1. Filmean agertzen diren gai nagusiak: antisemitismoa, homofobia, arrazismoa... Ba al dakizu zer diren kontzeptu horiek? Azaldu.
2. Zure ustez, zergatik egin dezake bat norbaitek talde neonazi batekin?
3. Zure ustez, ba al du eraginik immigrazioak talde horien sorreran? Zergatik?

4. Zer-nolako konponbidea proposatzen du institutuko zuzendari Bob Sweeneyk? Zer iritzi duzu zuk horretaz? 

5. Derek aldatu egiten da espetxean. Zelan? Zer ikasten du?
6. Zer ondorio atera dezakegu film honetatik? Zer azaldu nahi digu filmaren zuzendariak istorio honekin?
	Nota igotzeko: IDAZLANA (150-200 hitz) 

Aukeratu bi gai hauetako bat, eta ekarri datorren astean:

	a) Bilatu Interneten talde neonazien sorrerari buruzko informazioa: Zergatik agertu ziren? Azaldu zeure hitzetan.

	edo

	b) Imajina ezazu zure lagun bat talde neonazi batean sartzen dela. Azaldu zer esango zeniokeen iritzia aldatzeko.


PIANO-JOLEA

GALDETEGIA

1. Ba al zenekien benetan gertatu zela filmean kontatzen zaigun istorioa?

2. Beste arraza batekoa izateak edozein diskriminazio edo indarkeria mota justifikatzen du? Arrazoitu.

3. Zure ustez, filmean ikusten diren gertaerak errepika ez daitezen, badu garrantzirik heziketak eta beharrezkoa da historia ezagutzea? Azaldu.

4. Azaldu 2-3 lerrotan zer iritzi duzun filmaren gainean.

5. Egizu filmaren laburpena 10-15 lerrotan.

	Nota igotzeko: IDAZLANA (15-20 lerro)

	Bilatu informazioa Interneten munduan zehar gertatutako beste genozidio batzuei buruz: Armeniako genozidioa, Amerikako indioena, Ruandakoa, Srebrenicako genozidioa Bosnian… Azaldu zeure hitzetan, eta ekarri datorren asterako.


PARADISE NOW

GALDETEGIA

1. Imajina ezazu film honetako pertsonaia bat zarela. Aukeratu hauetako bat: errefuxiatuen eremu bateko biztanlea, soldadu israeldarra, kolonoa, bere burua immolatzen duen martiria, erresistentziako kidea, giza eskubideen aldeko talde bateko boluntarioa... 

Zer egingo zenuke halako egoera bortitz batean bazeunde? 

2. Zertarako balio du hau bezalako film bat ikusteak? (Erantzun bat baino gehiago eman dezakezu: markatu ✔ batekin.)
· Informazioa eskuratzeko.

· Pentsatzeko eta kontzientzia hartzeko.

· Aspertzeko: nahiago dut ezertaz ez pentsatu.

· Ezaguna egiten zitzaidan zer edo zer hobeto ulertzeko.

· Ez du ezertarako balio.

· Zinema errealitatea irudikatzen duen –ikus-entzunezko– lengoaia dela konturatzeko; bestetarako ez.

3. Filmak 94 minutu irauten du. Errealitatean, berriz, zenbat irauten du akzioak? 

4. Zure ustez, Saïd-en leherketa eta soldadu israeldarrek eragindako hilketak ikusiko balira, hobeto jabetuko ginateke egoeraz?  (Markatu ✔ batekin eta arrazoitu erantzuna.)
· Hobe da iradokitzea gertatutakoa, ageri-agerian jartzea baino; horrela, filmak tentsio handiagoa sorrarazten du.

· Bai, hobe litzateke ikustea.

· Ez dakit: ohitu gara odola ikustera, eta ez litzateke hain eraginkorra izango.

5. Zein sekuentziak hunkitu zaitu gehien?

PRECIOUS

[image: image4.jpg]



GALDETEGIA

1. Giza duintasunari buruz: Zer da giza duintasuna? Adingabea da, amak tratu txarra ematen dio, aitak berak haurdun utzi du…: zer sentitzen du Preciousek egoera latz horretan?

2. Norberaren egoera hobetzeko grina: Nola erantzuten diegu arazoei eta zailtasunei? Nola gainditzen ditugu?
3. Maitasunari buruz: Zer da maitasuna? Zer esan nahi du maitatua izateak eta maitatua sentitzeak?

4. Lehen sentitzen zituen mina eta ezintasuna bazter utzi, eta, halako batean, bere egoera gainditzeko borroka hastea lortzen du Preciousek. Nola? Non topatzen du motibazioa amore eman gabe bere aukeretan sinesteko?

5. Harrera etxeari dagokionez, Preciousek zera dio: «Nahiago nuke hemen hasi izan banintz», baina onartzen du amarekin hitz egitea harremanetan berriz jartzeko aukeraz. Nolakoa da amaren eta alabaren arteko harremana? Nola bizi du bakoitzak?

6. Zer ikasten du Preciousek? 

7. «Incluso el viaje más largo comienza con un solo paso» (Bidaiarik luzeena ere urrats bakar batekin hasten da(. Zer esan nahi du esaldi horrek?

Idatz ezazu filmaren sinopsia. (100-125 hitz) 
